
Cyngor Bwrdeistref Sirol Pen-y-Bont ar Ogwr
Amodau Trwydded Cerbyd Hurion Preifat
A nodiadau esboniadol
Amodau trwydded
Bydd yn rhaid i'r perchennog gyflawni a chadw at y telerau a'r amodau a ganlyn yn gysylltiedig â Thrwyddedau Cerbyd Hurio Preifat.

1.
Ni chaiff y cerbyd fod yn gerbyd lliw gwyn.

Nid yw'r amod hwn yn effeithio ar benderfyniad i dynnu trwydded yn ôl yn ddiweddarach yn gysylltiedig â cherbyd gwyn a drwyddedwyd fel Cerbyd Hurio Preifat cyn 24 Ionawr 1990, ond ni cheir adnewyddu cerbyd o’r math hwnnw wrth adnewyddu am y tro cyntaf ar ôl 1 Ionawr 1993.
2.
Bydd y blât drwyddedu wedi'i gosod a'i harddangos y tu allan i gefn y cerbyd 
yn union ar y bymper neu'n syth uwchben fel nad yw'n cuddio rhif cofrestru'r cerbyd, gyda'r manylion yn wynebu at allan, ac mewn man lle mae'r blât drwyddedu i'w gweld yn glir o'r ffordd ar gefn y cerbyd yng ngolau dydd. 

(a)
Bydd yn rhaid gosod arwyddion gludiog, a ddarperir gan y Cyngor, ar ran uchaf drysau ochr y gyrrwr a'r teithiwr yn y blaen, i ddangos bod y cerbyd wedi'i drwyddedu gan y Cyngor, gan ddangos rhif trwydded y cerbyd hwnnw yn y fformat a gymeradwywyd gan y Cyngor.

(b)
Bydd yn rhaid arddangos Tystysgrif a gyflwynwyd gan y Cyngor sy'n nodi bod cerbyd wedi'i drwyddedu fel Cerbyd Hurio Preifat ar ochr chwith sgrin flaen y cerbyd hwnnw, mewn man lle gellir ei gweld yn rhwydd o'r tu blaen i'r cerbyd.

(c) 
Mae'n rhaid i gopi o'r Dystysgrif Yswiriant gyfredol, o dan Ran V1 o Ddeddf Traffig Ffyrdd 1988, yn gysylltiedig â'r cerbyd, gael ei arddangos ar bob achlysur yn sgrin flaen y cerbyd, yn barod i'w harchwilio.

(ch)
O 21 Chwefror 2002, os bydd unrhyw berchennog yn cyflwyno cais i adnewyddu trwydded a bod ei Ddogfen Cofrestru Cerbyd yn dangos bod y cerbyd yn bum mlwydd oed neu fwy (o ran y dyddiad cofrestru cyntaf) ar adeg cyflwyno'r cais am drwydded, bydd y Cyngor yn gofyn iddo gyflwyno'r cerbyd modur i'w archwilio gan y Cyngor deirgwaith bob blwyddyn, o'r flwyddyn lle rhoddir neu yr adnewyddir trwydded, gan gynnwys y flwyddyn honno; ac mewn achosion eraill bydd yn ofynnol i'r ymgeisydd gyflwyno'r cerbyd modur i'w archwilio  gan y Cyngor ddwywaith ym mhob un o'r blynyddoedd hynny. 

3.
Ni chaiff y perchennog arddangos unrhyw arwydd, rhybudd, dyfais na chynllun lliwiau sy'n cynnwys y canlynol ar neu o Gerbyd Hurio Preifat, nac yn caniatáu i hynny ddigwydd:-

(a) 
Y gair "Tacsi" neu “Taxi” neu "Cab" p'un a yw ar ei ffurf unigol neu luosog neu "Hurio" neu “Hire” neu unrhyw air sydd yn debyg o ran ystyr neu ymddangosiad i unrhyw un o'r geiriau hynny, boed hynny ar ei ben ei hun neu fel rhan o air arall.

4.
Heb effeithio ar yr is-baragraff blaenorol (4) ac is-baragraff (6) isod, ni chaiff y perchennog arddangos unrhyw arwydd, rhybudd, marc, golau neu nodwedd arall ar neu o'r cerbyd a allai, o ystyried yr amser a'r man arddangos, ac unrhyw amgylchiadau eraill, awgrymu i unigolyn sy'n bwriadu hurio Cerbyd Hurio Preifat, neu Gerbyd Hacni, fod y cerbyd hwnnw'n cael ei ddefnyddio er mwyn cludo teithwyr am dâl mewn arian neu mewn da. Ni chaiff oddef hynny, na chaniatáu i hynny ddigwydd ychwaith.

5.
(a) 
I ddibenion yr amod hwn, mae "hysbysebu" yn golygu unrhyw air, 

llythyren, arwydd, rhybudd, golau, dyfais neu gynrychiolaeth o natur 

hysbyseb.

(b) Ni chaiff y perchennog arddangos unrhyw hysbyseb ar neu o'r Cerbyd heb gael cymeradwyaeth mewn ysgrifen ymlaen llaw gan y Cyngor, na chaniatáu i hynny ddigwydd neu oddef hynny.

6
Ni fydd Amodau 4, 5 a 6 yn berthnasol i:

           (a) 
arwydd neu hysbysiad a arddangosir ar neu o'r cerbyd a ragnodir gan 
neu a osodir yn sgil deddf;


 (b) 
arwydd nad yw'n fwy na 4" o ddyfnder sydd wedi'i osod ar sgrin flaen y 

cerbyd, sy'n dangos enw'r perchennog neu'r gweithredwr, sydd wedi'i 

 gymeradwyo gan Bennaeth y Gwasanaethau Cyfreithiol a Rheoleiddio.

7.
(a) 
Mae'n rhaid i bob cerbyd, ar wahân i fysus mini, gynnwys gwregysau diogelwch ar y seddau ôl wedi'u gosod 
yn unol â Rheoliadau Cerbydau Modur (Gosod Gwregysau Diogelwch) 1987.

(b) 
Mae'n rhaid i bob bws mini a drwyddedwyd ers 1 Mawrth 1999 gynnwys gwregysau diogelwch wedi'u gosod 
ar yr holl seddau sy'n wynebu ymlaen, a lle bo'r rheiny wedi'u gosod, mae'n rhaid iddynt gydymffurfio â gofynion technegol a gosod rheoliadau 46-48 o Reoliadau Ffordd (Adeiladwaith a'r Defnydd o Gerbydau) 1986 (fel y'u diwygiwyd).

8
Bydd yn rhaid i'r perchennog drefnu i gludo isafswm o 2.0kg o ddiffoddwr tân powdr sych yn y cerbyd sy'n bodloni gofynion Safon Ewropeaidd 
BS EN3:1996. Bydd yn rhaid gosod y diffoddwr hwnnw ar y cerbyd mewn man hygyrch fel ei fod yn barod i'w ddefnyddio, a'i gynnal yn dda fel ei fod yn gweithio ar bob achlysur.  Gellir parhau i gludo unrhyw gyfarpar a gymeradwywyd yn flaenorol nes bo'r dyddiad terfyn ar ei gyfer wedi pasio, neu nes na fydd y cyfarpar yn gweithio. 

9
Bydd yn rhaid i'r perchennog gludo pecyn cymorth cyntaf yn y cerbyd nad yw'n is o ran safon na'r "Pecyn Maint Diwydiannol Rhif 1" sy'n ofynnol yn ôl 
Deddf Swyddfeydd, Siopa ac Eiddo Rheilffordd 1963.

10.
Bydd yn rhaid i drwyddedai unrhyw gerbyd sydd wedi'i drwyddedu o dan bolisi arbennig y Cyngor ar gyfer cerbydau sy'n hygyrch i gadeiriau olwyn sicrhau bod y cerbyd yn hygyrch i gadeiriau olwyn ar bob achlysur, a chludo'r esgynfeydd angenrheidiol.  Bydd 
uchafswm capasiti'r cerbyd wedi'i nodi ar y drwydded, a 
bydd yn rhaid iddo gynnwys darpariaeth ar gyfer un gadair olwyn o leiaf.

11
Bydd yn rhaid i unrhyw deiars sydd wedi'u hailfowldio/hailwadnu, o 3 Chwefror 1999, fod wedi'u marcio a 
chydymffurfio â'r rhif BS cyfredol.

12
Mae'n rhaid i bob cerbyd math "car stad" ac ynddo fwy na phedair sedd gynnwys ffordd o agor drws y gist o'r tu mewn, ac arwyddion ac arnynt 
"Allanfa Argyfwng", ac mae'n rhaid i'r dull o agor y drws fod wedi'i nodi'n glir ar y tu mewn i'r drws.

13.
Pan fydd ffi'r drwydded yn cael ei thalu drwy siec ac nad yw'r siec wedyn yn cael ei hanrhydeddu, bydd unrhyw drwydded a roddwyd yn cael ei dirymu ar y dyddiad pan hysbysir y 
trwyddedai am y dirymiad hwnnw.

14. 
Ni chaiff y perchennog oddef, achosi na chaniatáu i nifer fwy o bobl gael eu cludo, heb gynnwys y gyrrwr, na'r nifer a bennir ar y drwydded a ddarparwyd.

15
Bydd y drwydded yn parhau mewn grym am gyfnod o flwyddyn ac nid yw'n 
drosglwyddadwy i unrhyw gerbyd arall onid yw'r cerbyd hwnnw wedi pasio 
prawf y Cyngor ar gyfer cerbydau hurio preifat.

16
Bydd y perchennog yn achosi i rif y drwydded gael ei osod a'i arddangos ar y cerbyd ar bob achlysur tra bo'r cerbyd yn cael ei ddefnyddio fel Cerbyd Hurio Preifat. Bydd y rhif hwnnw wedi'i arddangos ar ffurf disg trwydded a phlât trwydded a gyflwynir gan y Cyngor i'r perchennog.

17.
Bydd yn rhaid gosod ac arddangos disg y drwydded y tu mewn i'r cerbyd mewn modd a lleoliad sy'n peri bod y manylion arni'n glir ac yn weladwy i unrhyw deithiwr sy'n cael ei gludo yn y cerbyd. 

18.
Bydd disg y drwydded a phlât y drwydded yn parhau i fod yn eiddo i'r Cyngor ac fe'u dychwelir i'r Cyngor cyn pen saith diwrnod ar ôl i'r Pennaeth Gwasanaethau Cyfreithiol a Rheoleiddio gyflwyno hysbysiad priodol i'r perchennog, os nad yw perchennog yn dal Trwydded Cerbyd Hurio Preifat gyda'r Cyngor sydd mewn grym yn gysylltiedig â'r cerbyd mwyach.

19. 
Bydd yn rhaid i'r perchennog ganiatáu i swyddog awdurdodedig o'r Cyngor neu swyddog heddlu archwilio a phrofi cerbyd ar unrhyw adeg resymol.  Os nad yw'r swyddog yn fodlon ag addasrwydd neu gyflwr y Cerbyd Hurio Preifat, bydd yn rhoi hysbysiad mewn ysgrifen i'r perchennog gyflwyno'r cerbyd i'w 
archwilio a'i brofi ymhellach ar adeg ac mewn lleoliad rhesymol a nodir ar yr hysbysiad, a bydd trwydded y cerbyd yn cael ei hatal nes bo'r swyddog yn 
fodlon â hynny; ar yr amod, os nad yw'r swyddog yn fodlon cyn i ddau fis fynd heibio, y bydd y drwydded yn cael ei dirymu.  Wrth ddirymu'r drwydded bydd yn rhaid cyflwyno'r ddisg a'r blât i'r swyddog, ond fe'u dychwelir ar ôl ailsefydlu'r drwydded.
20.
Os bydd trwydded cerbyd yn cael ei hatal o dan (4) uchod, bydd yn rhaid ildio'r ddisg a'r blât i'r swyddog awdurdodedig neu'r swyddog heddlu, a bydd y swyddog hwnnw'n cadw'r rheiny tra bo'r cerbyd yn cael ei brofi.

21
Heb effeithio ar y darpariaethau y soniwyd amdanynt yn flaenorol, bydd yn rhaid i'r perchennog, ar ôl derbyn hysbysiad mewn ysgrifen gan y Pennaeth Gwasanaethau Cyfreithiol a Rheoleiddio, bydd y Cerbyd Hurio Preifat yn cael eu gyflwyno i'w archwilio a'i brofi gan neu ar ran y Cyngor.

22.
Ar bob achlysur, bydd yn rhaid i'r perchennog, tra bo'r drwydded yn gyfredol, gadw polisi yswiriant mewn grym wedi'i gyflwyno gan gwmni yswiriant cymeradwy ar sail trydydd parti o leiaf yn gysylltiedig â defnyddio'r cerbydau fel Cerbyd Hurio Preifat, a chydymffurfio â gofynion Rhan V1 o Ddeddf Traffig Ffyrdd 1988.

23.
Ar ôl i swyddog awdurdodedig ofyn am hynny, bydd yn rhaid i'r perchennog gyflwyno Tystysgrif Yswiriant wedi'i gyhoeddi gan gwmni yswiriant cymeradwy i'w harchwilio gan y swyddog hwnnw yn gysylltiedig â'r cerbyd i ddibenion Rhan V1 o Ddeddf Traffig Ffyrdd 1988. Os na fydd y perchennog yn gallu cyflwyno'r Dystysgrif honno i'r swyddog ar gais, bydd yn rhaid iddo ei chyflwyno i'r swyddog hwnnw neu i unrhyw swyddog awdurdodedig arall yn Swyddfeydd y Cyngor ym Mhen-y-bont ar Ogwr cyn pen pum niwrnod ar ôl y cais.

24
Bydd yn rhaid rhoi gwybod i'r Cyngor am unrhyw addasiad i ddyluniad y cerbyd, boed yr addasiad hwnnw i beirianwaith neu gorff y cerbyd, a gallai'r Cyngor ei gwneud hi'n ofynnol i'r perchennog gyflwyno'r cerbyd i'w archwilio ymhellach.

25.
Bydd Is-adran (2) a (5) o Adran 233 o Ddeddf Llywodraeth Leol 1972 yn mewn grym yn gysylltiedig ag unrhyw hysbysiadau sy'n ofynnol neu yr awdurdodir i'w rhoi neu eu cyflwyno i'r perchennog neu ar ran y Cyngor gan swyddog awdurdodedig
.

26.
Bydd yn rhaid i'r perchennog hysbysu Pennaeth y Gwasanaethau Cyfreithiol a Rheoleiddio cyn pen 72 awr os bydd y cerbyd mewn unrhyw ddamwain, lle gallai'r difrod amharu ar ddiogelwch, perfformiad ac ymddangosiad y cerbyd i raddau sylweddol.

27.
Os bydd perchennog cerbyd hurio preifat y mae'r Cyngor wedi rhoi trwydded cerbyd ar ei gyfer yn trosglwyddo ei fuddiant yn y cerbyd i unigolyn arall ar wahân i'r perchennog y mae ei enw wedi'i nodi ar y drwydded, bydd yn rhaid iddo anfon hysbysiad mewn ysgrifen i'r Cyngor yn nodi enw a chyfeiriad yr unigolyn y trosglwyddwyd y cerbyd hurio preifat iddo cyn pen 14 diwrnod

ar ôl trosglwyddo.

28
Caiff y Cyngor benderfynu atal, dirymu neu wrthod adnewyddu unrhyw drwydded yn gysylltiedig â cherbyd hurio preifat am unrhyw achos rhesymol, gan gynnwys: -

(a) 
Bod y cerbyd hurio preifat yn anaddas i'w ddefnyddio fel cerbyd hurio preifat;

(b) 
Unrhyw dramgwydd neu ddiffyg cydymffurfio ar ran y perchennog/gweithredwr yn gysylltiedig â darpariaethau Deddf Cyfrifoldebau Heddluoedd Trefol 1847 neu Ran 11 o Ddeddf Llywodraeth Leol (Darpariaethau Amrywiol) 1976.

29. 
Esemptiadau ar gyfer cerbydau arbenigol
Yn weithredol o 1 Awst 2000

Lle bo cerbyd hurio preifat wedi'i drwyddedu a'i gymeradwyo fel cerbyd arbenigol bydd esemptiadau'n berthnasol i'r amodau uchod.  Mae'r esemptiadau hyn wedi'u 
rhestru ar y daflen sydd ynghlwm ac yn rhan o'r amodau hyn yn gysylltiedig â'r drwydded.

Esemptiad 1

Dim ond cerbydau arbenigol cymeradwy a gaiff fod yn wyn eu lliw.

Esemptiad 2

Dim ond cerbydau arbenigol cymeradwy sydd wedi'u hesemptio o'r gofyniad i arddangos plât trwydded ar bob achlysur. Bydd yr holl amodau eraill sy'n ei gwneud hi'n ofynnol i arddangos disgiau trwydded yn parhau. 

Esemptiad 3

Dim ond mewn cerbydau arbenigol cymeradwy y caiff y gyrrwr fod ar y chwith.

Dyddiedig: Mai 2016

